
Балаҕан ыйын 8 күнэ -  Аан дойдуга үɵрэхтэнии күнэ

   Квест оонньуу   «Υɵрэхтэнии киҺиэхэ элбэх кыаҕы биэрэр»

Сыала: оҕолорго Аан дойдуга үɵрэхтэнии  күнүн кытта билиҺиннэрии

Соруктара: 

- оҕону үɵрэхтэнии наадатын ɵйдɵтүү, билэр-кɵрɵр баҕатын ханнарыы, 

 -оҕо саҥарар саҥатын, тылын саппааҺын байытыы –ыйытыкка толору хоруйдуурун ситиҺии;

-Аан дойдуга буола турар тэрээҺиннэргэ интэриэҺи үɵскэтии;

-  үɵрэхтээх буоларга дьулуҺууну, баҕаны сайыннарыы.

Оонньуу хаамыыта:
Иитээччи: - Оҕолор, бүгүн балаҕан ыйын 8 күнэ -  Аан дойдуга үɵрэхтэнии күнэ. Бу күнү 1966 
сыллаахтан бэлиэтэнэр.
    Хас сыл ахсын сатаан ааҕар суруйар    киҺи ахсаана элбээн иҺэр. Аан дойду үрдүнэн  билигин 4 
миллиартан тахса киҺи үɵрэхтээх эбит. Ол эрэн ɵссɵ да 860 миллион улахан киҺи сатаан 
аахпат-суруйбат. 100 миллион оҕо наҺаа баҕарбыттарын да иҺин, сатаан оскуолаҕа үɵрэнэр 
кыахтара суох. Тоҕо диэтэххэ тас дойдуларга оскуолаҕа үɵрэнии харчылаах, ону сорох тɵрɵппүттэр 
тɵлүүр харчылара суох.
      Оҕолор, хайдах киҺини үɵрэхтээх дииллэрий?(ааҕар-суруйар, суоттуур, элбэҕи билэр, араас 
тылларынан санарар, уо.д.а.) Онтон үɵрэхтээх буолар наада дуо? Тоҕо? (оҕолортон толору 
эппиэти ылары ситиҺии)
       БиҺиэхэ Билбэтчэй кэлбит.Кинини тоҕо маннык ааттаабыттара буолуой? (кини тугу да 
билбэт, ол иҺин)
       Билбэтчэй сундуук аҕалбыт кини элбэх күлүүстээх эбит. Сатаан арыйарга күлүүс тылларын 
булуохха наада. Онтон ханна сытарын билэргэ Билбэтчэй таабырынын таайыахтаахпыт.
1 таабырын. ЭҺиэхэ барыгытын майгынныыр хартыына баар үҺү. Ол тугуй? ( сиэркилэ) Тоҕо 
сиэркилэ туҺунан таабырын таайбыппыт буолуой?  (оҕолор кɵрдүүллэр, мантан бастакы күлүүҺү 
булаллар). күлүүҺү кытта сорудах баар.
Оҕолор, бу күлүүспүт сорудахтаах эбит. Толоруоҕуҥ эрэ.
Сорудах «Этиилэри ситэр»
Детсадка иитиллээччилэр, онтон оскуолаҕа …  …
Детсадка иитээччи, оскуолаҕа …
Детсадка бɵлɵхтɵр, оскуолаҕа…
Детсадка дьарык буолар, оскуолаҕа …
Детсадка оҕолор оонньууллар, оскуолаҕа…

 2 таабырын. Тыла да суох буоллар элбэҕи кэпсиир баар үҺү. (кинигэ) Оччоҕо 
күлүүҺү ханна кɵрдүүбүт? (кинигэлэр турар сирдэригэр) мантан иккис күлүүҺү булаллар.

Сорудах «Тыллары сүҺүɵххэ араар».  Оскуола, кинигэ, учуутал, иитээччи, үɵрэх, билии
3 таабырын. Хап-хара түннүкэ арааҺы бары кɵрүɵххэ сɵп үҺү. (проектор экрана, интерактивнай 
доска) мантан үҺүс күлүүҺү булаллар.
Сорудах. [С] уонна [З] дор5ооннору бэлиэтиир ойуулар ([С] насос [З]кумаар)
   Оҕолор ойуулары икки подноска наардаан уураллар. Иитээччини кытта бүтэҺиккэ 
хонтуруоллууллар.
4 таабырын. Туохтааҕар да күүстээх баар үҺү. (айылҕа)
Айылҕа муннугар кэлэллэр, тɵрдүс күлүүҺү булаллар.

Сорудах «Саха сирин кыылларын бул». Подноска араас кыыл оонньуурдартан сыталлар, онтон 
саха сирин кыылларын булан ылыахтаахтар.
5 таабырын., Сарсыарда, күнүс, киэҺэ, түүн  буолтун кэпсиир дьиэ аайы баар кɵнɵ-муннук баар 
үҺү. (түннүктэн эмиэ күлүүс булаллар)
Сорудах:
1.  Бороҥ ɵҥнɵɵх сиэмэх кыыл, бастакы буукубата (дор5ооно)
2. Саамай сылаас дьыл кэмин, бастакы буукубата
3. КыҺын халлаантан түҺэр сɵҥүү, бастакы буукубата
5.Эмп атыылыыр маҕаҺыын, бастакы буукубата.

Иитээччи: - Маладьыастар! Күлүүстэри барытын буллубут. Чэйиҥ, сундуугу арыйыаҕыҥ! Манна 
туох баарын билиэҕиҥ.  (Сундуукка флешка баар эбит, онно «Вовка в тридевятом царстве» 
ойуулук баар. 
Түмүк оҥоруу. Оҕолор, үɵрэнэр, үɵрэхтээх киҺи буолар үчүгэй эбит дуо? 
Онон кыҺанан дьарыктаныахтаах, эдбэҕи билэ-кɵрɵ сатыахтаах эбиппит. Билигин биҺиэхэ 
Сандаара нууччалыы хоҺоон ааҕан иҺитинэриэ.

Как хорошо уметь читать
Как хорошо уметь читать! 
Не надо к маме приставать, 
Не надо бабушку трясти: 
«Прочти, пожалуйста, прочти!» 
Не надо умолять сестрицу: 
«Ну, прочитай еще страницу». 
Не надо звать, 
Не надо ждать, 
А можно взять 
И почитать!

Валентин Берестов

 Иитээччи: Бу хоҺоон курдук  ааҕар буоллахха кинигэ ааҕан элбэҕи билиэххэ сɵп. 
билигин  Вовка туҺунан ойуулукпутун кɵрүɵҕүҥ. Оскуолаҕа үɵрэниэн сүрэҕэлдьиир оҕо 
туохха түбэҺэр эбитий?


